
ඉන්දියානු මහ කොමසාරිස් කාර්යාලය 

කොළඹ 

 

පුවත්පත් නිවේදනය 

 

ශ්‍රී ලංකා සිවිල් සේවා නිලධාරීන්ගේ ධාරිතා ගොඩනැගීම සම්බන්ධයෙන් වන NCGG 

- SLIDA අවබෝධතා ගිවිසුම ක්‍රියාත්මක කිරීමේ කටයුතු සවිමත ්කෙරේ 

 

2024 දෙසැම්බර් 16 වන දින ශ්‍රී ලංකා ජනාධිපති අතිගරු අනුර කුමාර දිසානායක 

මැතිතුමාගේ ඉන්දීය සංචාරය අතරතුර දී ඉන්දියාවේ යහපාලනය සඳහා ජාතික 

මධ්‍යස්ථානය (NCGG) සහ ශ්‍රී ලංකා සංවර්ධන පරිපාලන ආයතනය (SLIDA) අතර 

අවබෝධතා ගිවිසුමක් අත්සන් තබන ලද අතර එහි අරමුණ වන්නේ වසර 5ක කාලයක් 

පුරා ශ්‍රී ලංකාවේ සිවිල් සේවා නිලධාරීන් 1500ක් සඳහා පුහුණුව ලබා දීම සහ 

ඔවුන්ගේ ධාරිතා ගොඩනැගීමයි. 

2.​ මෙම අවබෝධතා ගිවිසුම ඵලදායි අයුරින් ක්‍රියාත්මක කිරීමේ කටයුතු සවිමත් 
කිරීම සඳහා ශ්‍රී ලංකා රජයේ රාජ්‍ය පරිපාලන, පළාත් සභා සහ පළාත් පාලන 

අමාත්‍යාංශයේ ආරාධනය මත NCGG හි අධ්‍යක්ෂ ජෙනරාල් ආචාර්ය 

සුරේන්ද්‍රකුමාර් බාග්දේ මහතා ප්‍රමුඛ NCGG නියෝජිත පිරිසක් 2025 පෙබරවාරි 

17-20 දිනවල ශ්‍රී ලංකා සංචාරයක නිරත වේ. NCGG හි සහකාර මහාචාර්ය අෂුතෝෂ් 

පාල් සිංග් මහතා ද මෙම නියෝජිත පිරිසට අයත් වේ.  

3.​ නියෝජිත පිරිස ශ්‍රී ලංකා අග්‍රාමාත්‍ය ආචාර්ය හරිනි අමරසූරිය මැතිනිය සහ 

රාජ්‍ය පරිපාලන, පළාත් සභා සහ පළාත් පාලන අමාත්‍ය ආචාර්ය ඒ. එච්. එම්. එච්. 

අබයරත්න මහතා මෙන්ම ජනාධිපති ලේකම් ආචාර්ය එන්. එස්. කුමානායක මහතා, 
අග්‍රාමාත්‍ය ලේකම්  ජී. පී. සපුතන්ත්‍රී මහතා සහ රාජ්‍ය පරිපාලන, පළාත් සභා සහ 

පළාත් පාලන අමාත්‍යාංශයේ ලේකම් එස්. ආලෝක බණ්ඩාර මහතා ද හමු වී සාකච්ඡා 
පැවැත්වීය. එසේම, නියෝජිත පිරිස මහනුවර දිස්ත්‍රික් ලේකම් කාර්යාලය වෙත 

ගොස් මධ්‍යම සහ වයඹ පළාත්වල සේවය කරන NCGG පුහුණුව ලැබූ නිලධාරීන් ද හමු 

වී අන්තර් ක්‍රියා කළහ. ​
4.​ NCGG හි පැවති තාක්ෂණික සැසි අතරතුරදී අවබෝධතා ගිවිසුම ක්‍රියාත්මක 

කිරීමට අදාළ කරුණු කාරණා අවසන් කරන ලදී. වැඩසටහන යටතේ වාර්ෂිකව මොඩියුල 

8ක් පමණ පවත්වන බව තීරණය කරන ලදී. ශ්‍රී ලංකා රජයේ ප්‍රමුඛතාවයන් සහ විවිධ 

පාර්ශ්වකරුවන්ගෙන් ලද ප්‍රතිචාර සැලකිල්ලට ගනිමින් NCGG විසින් විශේෂයෙන් සකසන 



ලද පුහුණු මොඩියුල ඊ - පාලනය, ඉඩම් වාර්තා ඩිජිටල්කරණය, රජයේ 
ඊ-වෙළඳපොළ වේදිකාව යනාදිය, පොදු ප්‍රවාහන පද්ධති කළමනාකරණය, ග්‍රාමීය 

සහ නාගරික ප්‍රදේශවල ස්වයං උපකාරක මුලපිරීම්, කෘෂිකර්මාන්තය තුළ තාක්ෂණය 

යොදා ගැනීම සහ මනා පිළිවෙත්, ධීවර, වන වගාව යනාදිය, රාජ්‍ය-පෞද්ගලික 

සහයෝගීතාවයන්, ජනතා කේන්ද්‍රීය සේවා ලබාදීමේ පද්ධතීන්, තිරසාර සංවර්ධන 

අභිමතාර්ථ ක්‍රියාත්මක කිරීම වැනි ක්ෂේත්‍රයන් ආවරණය කරනු ඇත.  

5.​ අවබෝධතා ගිවිසුම යටතේ ශ්‍රී ලංකා සිවිල ් සේවකයන් 40ක පමණ 

කණ්ඩායමක් සඳහා පළමු මොඩියුලය ඉක්මනින් පැවැත්වෙනු ඇත. අවබෝධතා 
ගිවිසුම සාකච්ඡා අදියරේ තිබියදී පවා ශ්‍රී ලංකා සිවිල ්සේවා නිලධාරීන් 200ක් පමණ 

NCGG හි ධාරිතා ගොඩනැගීමේ වැඩසටහන් යටතේ පුහුණුව ලබා ඇත.  

***​
​
 

කොළඹ  

2025 පෙබරවාරි 20  


